
ᐱᕙᓪᓕᐊᔪᑦ ᑐᓴᕋᑦᓴᑦ 
 
 

ᒥᓂᔅᑕᐃᑦ ᑲᑎᒪᓚᐅᖅᑐᑦ ᐸᕐᓇᒋᐊᒃᑲᓐᓂᖅᑐᑎᒃ ᓯᕗᓂᑦᓴᑎᓐᓄᑦ 
 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 15, 2010) – ᐋᖅᑭᑦᓱᐃᓪᓗᑎᒃ ᐸᕐᓇᐅᑎᖏᓐᓂᒃ ᓯᕗᓂᑦᓴᑎᓐᓄᑦ, ᐱᓕᕆᐊᖑᒍᓐᓇᖅᑐᓂᒃ 
ᑐᕌᒐᓕᐅᖅᑐᑎᒃ ᓄᙳᐊᓄᑦ ᒐᕙᒪᒃᑯᑦ ᐊᑕᓂᖏᓐᓂ, ᑐᕌᒐᕆᔭᐅᓚᐅᖅᑐᖅ ᑕᕝᕙᓂ ᐊᕐᕌᒍᒥ ᐅᓪᓗᓂᒃ ᐱᖓᓱᓂᒃ 
ᖃᓄᖅᑑᖃᑎᒌᑦᑐᑎᒃ ᒥᓂᔅᑕᐃᑦ ᑲᑎᒪᑎᓪᓗᒋᑦ. ᒥᓂᔅᑕᐃᑦ ᑲᑎᒪᓚᐅᖅᑐᑦ ᓯᑎᐱᕆ 13-ᒥᒃ 15-ᒧᑦ ᐃᖃᓗᓐᓂ. 
 

“ᓯᕗᓪᓕᖅᐹᖓᓂ ᒐᕙᒪᐅᓕᖅᑎᓪᓗᑕ, ᐱᒋᐊᕈᑎᖃᑦᓯᐊᓚᐅᖅᑐᒍᑦ ᓈᓚᒋᐊᖅᑳᓚᐅᖅᑐᑕ ᓄᓇᕗᒻᒥᐅᓂᒃ, ᐋᖅᑭᑦᓱᐃᓪᓗᑕ 
ᓯᕗᓪᓕᐅᑎᒍᒪᔭᑦᑎᓐᓂᒃ, ᑐᙵᕕᓕᐅᖅᑐᑕᓗ ᐱᔾᔪᑎᒋᓂᐊᖅᑕᑦᑎᓐᓂᒃ, ᑕᒪᑦᑕ: ᑲᑐᔾᔨᓗᑕ ᐋᖅᑭᑦᓱᐃᓗᑕ ᓯᕗᓂᑦᓴᑎᓐᓂᒃ. 
ᒐᕙᒪᒋᔭᕗᑦ ᑐᕌᒐᖃᓕᖅᑐᑦ ᓯᕗᓪᓕᐅᑎᒍᒪᔭᑦᑎᓐᓂᒃ ᑲᒪᒋᔭᐅᒍᓐᓇᖅᓯᓂᐊᖅᑐᓂᒃ ᐊᑯᓂᐅᙱᑦᑐᒧᑦ ᐊᕐᕌᒍᕋᓴᕐᓄᓪᓗ ᑐᕌᒐᕐᓂᒃ 
ᐱᕚᓪᓕᕈᑎᐅᒍᓐᓇᕐᓂᐊᖅᑐᓂᒃ ᓄᓇᕗᓕᒫᒧᑦ.” 
 

ᓯᕗᓪᓕᖅᐹᒥ ᒥᓂᔅᑕᐃᑦ ᐊᐅᓪᓚᖅᓯᒪᓪᓗᑎᒃ ᑲᑎᒪᓂᕆᓚᐅᖅᑕᖓᑦ (2008) ᓴᖅᑭᖅᓯᓚᐅᕐᖓᑕ ᐊᕐᕌᒍᓄᑦ ᐊᕙᑎᓄᑦ 
ᑕᑯᔪᒪᔭᒥᓂᒃ, ᑕᕝᕙᓂ ᐊᕐᕌᒍᒥ ᑐᕌᒐᖃᓚᐅᖅᑐᑦ ᐊᑐᓕᖅᑎᑕᐅᑦᓴᐅᑎᒋᒍᓐᓇᖅᑐᓂᒃ. ᒥᓂᔅᑕᐃᑦ ᐱᓕᕆᖃᑎᒌᓐᓂᐊᖅᑐᑦ 
ᐊᑐᐃᓐᓇᕈᖅᑎᓯᑦᓗᑎᒃ ᓄᓇᓕᓐᓂ ᖁᐊᖃᐅᑎᓂᒃ 25-ᓕᒫᓂ ᓄᓇᓕᓐᓂ, ᖄᒃᑲᓐᓂᖓᒍᑦ ᐃᑲᔪᖅᑕᐅᓗᑎᒃ ᐊᖑᓇᓱᑦᑏᑦ; 
ᓴᙱᓕᖅᐹᓪᓕᖅᑎᑕᐅᖁᓪᓗᒋᑦ ᓄᓇᓕᓐᓂ ᒪᑭᑕᔪᓐᓇᕐᓂᖏᑦ ᑮᓇᐅᔭᖃᖅᑎᑕᐅᒃᑲᓐᓂᓂᒃᑯᑦ ᓄᓇᓯᐅᑎᑖᕈᑎᑦᓴᓄᑦ 
ᓴᓂᕐᕙᐃᒍᑎᐅᓗᑎᒃ; ᐃᑲᔪᖅᓱᖅᑕᐅᓗᑎᓪᓗ ᓱᕈᓰᑦ ᐱᕚᓪᓕᖅᑎᑕᐅᓗᑎᒃ ᐃᓕᓐᓂᐊᕐᕕᓐᓂ ᐅᓪᓛᕈᒻᒥᓴᖅᑎᑦᓯᕙᑦᑐᑦ, 
ᑐᕌᒐᖃᕐᓗᑎᒃ ᐊᖏᔪᖅᑳᖑᒍᓐᓇᓂᕐᒧᑦ ᐱᔪᓐᓇᕐᓂᖏᓐᓂᒃ, ᐊᑐᐃᓐᓇᕈᖅᑎᑦᓯᑲᓐᓂᕐᓗᑎᓪᓗ ᐸᐃᕆᕕᓐᓂ ᐊᑐᐃᓐᓇᖃᕐᓂᕐᒧᑦ. 
 

ᐊᕐᕌᒍᕋᓴᕐᓄᑦ ᑐᕌᒐᓕᐊᖏᑦ ᐃᓚᖏᑦ ᐅᐸᓗᖓᐃᔭᕐᓂᕐᒧᑦ ᐱᕈᖅᐸᓪᓕᐊᓂᐊᕐᓂᖓᓄᑦ ᓄᓇᕗᒻᒥ ᑮᓇᐅᔭᓕᐅᕈᑕᐅᒍᓐᓇᖅᑐᑦ, 
ᐊᒻᒪᓗ ᐃᓄᖃᓂᖓ ᐊᒥᓱᕐᖑᐸᓪᓕᐊᓂᖏᑦ, ᐱᕙᓪᓕᐊᑎᑦᓰᓐᓇᕐᓂᕐᒧᓪᓗ ᐊᐅᓚᓂᖃᑦᓯᐊᖅᑐᓂᒃ, ᑐᕌᖓᓂᖃᑦᓯᐊᖅᑐᓂᒃ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᒃ. ᒥᓂᔅᑕᐃᑦ ᐊᖏᖃᑎᒌᓚᐅᖅᑐᑦ ᖁᓕᕇᓕᖅᓯᒪᔪᓂᒃ ᐊᔾᔨᒌᓂᒃ ᑲᒪᖃᑦᑕᕈᒪᒐᑎᒃ 
ᐊᑐᕐᓂᓪᓗᑦᑕᐃᓕᓂᕐᒥᓪᓗ ᓄᓇᕗᑦ ᒐᕙᒃᒪᑯᖏᓐᓂ, ᐃᑲᔪᕈᒪᓪᓗᑎᒃ ᐱᔪᓐᓇᕐᓂᖅᑖᖅᐸᓪᓕᐊᑎᑦᓯᓂᕐᒧᑦ, 
ᓇᓗᓇᐃᔭᖅᑕᐅᒃᑲᓐᓂᕐᓗᑎᒃ ᐃᖅᑲᓇᐃᔮᑦᓴᐃᑦ ᐃᓐᓄᑦᑕᐃᒋᐊᓖᑦ. ᑕᒪᓐᓇ ᐊᑐᑦᓯᐊᕐᓂᖅᐹᖑᒍᑕᐅᓂᐊᖅᑐᖅ ᐊᑐᓂᑦ 
ᐃᖅᑲᓇᐃᔮᑦᓴᓂᒃ ᐊᑐᓂᑦ ᐱᓕᕆᕕᐅᔪᓂ ᑐᕌᒐᖃᕐᓗᑎᒃ ᐃᓄᓐᓄᑦ ᐱᔨᑦᓯᕋᓪᓚᑦᑖᖅᐸᑦᑐᓂᒃ, ᐊᕝᕕᐊᖅᑕᐅᙱᓪᓗᑎᒃ 
ᐱᑕᖃᓪᓚᕆᒋᐊᓖᑦ ᐱᔨᑦᓯᕋᐅᑎᐅᒋᐊᓖᑦ. ᐱᕚᓪᓕᕆᐊᖅᑎᑕᐅᓗᓂ ᑮᓇᐅᔭᓕᕆᓂᕐᒧᑦ ᑲᑐᔾᔨᖃᑎᖃᕆᐊᖃᕐᓂᖅ 
ᒐᕙᒪᑐᖃᒃᑯᓐᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓇᒻᒥᓂᖃᖅᑎᐅᔪᓂᓪᓗ ᓯᕗᓪᓕᐅᔾᔭᐅᒋᐊᕐᓂᐊᕐᒥᔪᑦ. 
 

ᐃᓚᒋᔭᐅᓪᓗᓂ ᑕᕝᕙᓂ ᐱᓇᓱᐊᕈᓯᕐᒥ ᒥᓂᔅᑕᐃᑦ ᑲᑎᒪᑎᓪᓗᒋᑦ, ᓯᕗᓕᖅᑎ ᐄᕙ ᐋᕆᐊᒃ ᐅᓪᓗᒥ ᓇᓗᓇᐃᖅᓯᖅᑲᐅᔪᖅ 
ᒥᓂᔅᑕᐅᕕᐅᔪᑦ ᐊᓯᔾᔨᖅᑕᐅᓂᐊᕐᓂᖏᓐᓂᒃ, ᓇᓕᒧᒌᓕᖅᑎᑦᓯᒍᑕᐅᓂᐊᖅᑐᖅ ᐱᓕᕆᐊᑦᓴᖏᓐᓂᒃ ᑭᖑᓪᓕᕐᒥ ᑲᒪᒋᐊᓕᖅᑎᓪᓗᑕ 
ᒐᕙᒪᒃᑯᑦ ᐱᔾᔪᑎᒋᓂᐊᖅᑕᖏᓐᓂᒃ ᑐᕌᒐᖏᓐᓂ. 
 

“ᐱᒻᒪᕆᐅᕗᖅ ᐃᓕᓴᕆᐅᒪᔭᐅᒋᐊᖃᕐᓂᖏᑦ ᐃᑲᔪᖅᓯᒪᓂᖏᑦ ᐱᓕᕆᐊᖃᖅᓯᒪᓂᖏᓪᓗ ᓄᓇᓕᑦᑕ ᐅᐱᒋᑦᓯᐊᕐᓗᒋᓪᓗ 
ᐅᓪᓗᒥᒧᑦ ᑲᒪᒋᔭᖃᖅᓯᒪᓂᕗᑦ. ᓇᓗᙱᑦᑐᖓ ᑲᑐᔾᔨᓗᑕ ᑐᕌᒐᑦᑎᓐᓂᒃ ᑎᑭᐅᑎᕙᓪᓕᐊᓂᐊᕋᑦᑕ. ᓂᕆᐅᑦᓯᐊᖅᑐᖓ 
ᐅᖃᖃᑎᒋᒍᓐᓇᓛᕋᒃᑭᑦ ᒪᓕᒐᓕᐅᖅᑎᑐᐃᓐᓇᐃᑦ, ᓄᓇᕗᒻᒥᐅᓕᒫᓪᓗ, ᖃᓄᐃᓕᐅᕈᑎᐅᓪᓚᑦᑖᕐᓂᐊᖅᑐᓂᒃ ᑲᑐᔾᔨᓗᑕ 
ᐅᐸᖓᓗᐃᔭᖃᑎᒌᑉᐸᓪᓕᐊᓗᑕ ᓂᕆᐅᓇᕐᓂᖃᑦᓯᐊᖅᑐᒧᑦ ᓯᕗᓂᑦᓴᑎᓐᓄᑦ,” ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ. 
 
ᐃᓚᒋᓕᐅᑎᓯᒪᔪᑦ: ᑎᑎᕋᖅᓯᒪᔪᑦ ᐱᔭᕇᖅᑐᖅᓯᒪᔭᖏᑦ 2010 
 ᑎᑎᕋᖅᓯᒪᔪᑦ ᐊᓯᔾᔨᖅᑕᐅᓂᖏᑦ ᒥᓂᔅᑕᐅᕕᖏᑦ 
 

### 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ:  
ᐄᒪᓕ ᕗᑦᔅ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᓯ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 
867-975-5059 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 


